
A Revolução Portuguesa (1974-75) vista a través dos ollares dalgúns dos máis 
importantes fotógrafos e cineastas que foron testemuñas do evento. Cales eran os 
seus soños e expectativas? Que ficou do soño da revolución? Un documental que 
reúne arquivos históricos excepcionais.

O 25 de Abril de 1974 un golpe militar derrubou a máis antiga ditadura occiden-
tal sen verter unha pinga de sangue. A descoberta da democracia e o desmantela-
mento do último imperio colonial europeo proxectou a Portugal para o primeiro 
plano da actualidade internacional. Durante a Revolução dos Cravos documen-
talistas, fotógrafas e fotógrafos de diversas partes do mundo desembarcan en Lis-
boa para recoller imaxes: Glauber Rocha, Thomas Harlan, Robert Kramer,  Pea 
Holmquist, Santiago Álvarez, Sebastião Salgado, Guy Le Querrec, Dominique 
Issermann, Jean Gaumy... Soñaban un mundo diferente. Viñan do Maio do 68, 
Vietnam, do Chile de Allende, e vivían a revolución portuguesa coma un labora-
torio único de experiencias.

«Era unha época marabillosa. Sobre todo para nós, brasileiros, que viviamos baixo 
unha ditadura. A nosa chegada en xuño coincidiu cun retorno masivo de portu-
gueses a Portugal. Todos aqueles que fuxiran do exército para non ir a África, os 
políticos refuxiados, amizades regresando do mundo enteiro. Para min, aquilo era 
a materialización dun soño. A xente era libre, quería vivir, quería saber sobre todo 
o que existía no mundo. Sentíase unha liberdade inmensa, na cabeza das persoas 
e na linguaxe. Coido que unha situación así, unha situación de felicidade nacional, 
foi a única vez que a vivín.»
sebastião e lélia salgado

«Non era só unha clase de intelectuais revolucionarios ou un grupo de radicais ou 
de profesionais liberais. Non era un movemento racial coma o movemento negro 
ou latino nos Estados Unidos. Era unha verdadeira crise política nacional, cunha 
clase traballadora que aínda tiña unha verdadeira conciencia de clase, ao contrario 
ca nos ee uu, onde a clase obreira é inexistente, inmersa nun sistema de consumo. 
Eu vivín esa experiencia coma un laboratorio, coma se eu fose un investigador 
descubrindo unha situación de pre-revolución.»
robert kramer

«Nós comezamos a filmar cando se estaban ocupando as terras, cando os propie-
tarios estaban a abandonar o Alentejo. Aquilo era o que eu lera sobre a Guerra 
Civil española nos anos 30, o que os anarquistas fixeran en España. E de socato 
espertei politicamente: “Que está a acontecer aquí? Soñei con isto a miña vida 
enteira e está a acontecer en Portugal”.»
pea holmquist

«Para min era a vitoria dun pobo que conseguira saír do fascismo e que parecía 
estar decidido, ou que estaba mesmo decidido a asumir o destino do seu país. E 
coido que non hai para min palabra máis bela cá palabra pobo.»
guy le querrec

«En Portugal viviuse unha situación que nunca acontecera en ningún lugar. Hou-
bo comisións de traballadores nos bancos, nos xornais, a ocupación do xornal 
República, da radio. Era todo novo. O obxectivo do noso filme era crear en Fran-
cia comités de apoio á revolución portuguesa. Organizar grandes comicios para 
contar o que acontecía en Portugal e divulgar a loita do pobo portugués, ou sexa, 
servir de exemplo.»
michel lequenne e daniel edinger

«Ningún dos amigos cos que fun a Portugal tiña a intención de facer un filme. A 
intención era observar dentro do exército portugués un fenómeno que nos deixara 
encantados. Segundo a nosa formulación da altura, o ex-exército colonial portu-
gués cometía un suicidio. Ou sexa, un exército era quen de se autodestruír. E esa 
foi a razón que nos levou a Portugal coa vontade de filmar, dentro dos cuarteis, a 
maneira en que os soldados e até mesmo os oficiais estaban a destruír o aparato 
militar.»
thomas harlan

«Cando chego a Portugal descubro que un amigo meu, un tipo da axencia Nou-
velle Frontières, organizaba viaxes de carácter cultural para persoas que querían 
asistir a unha revolución en directo. Vendían a posibilidade de seres un Malraux e 
de asistires a unha revolución en directo.»
jean gaumy

«Eu era moi idealista en relación ao mundo e ao traballo da prensa. Coidaba 
que era preciso ter bo corazón, procurar a verdade no mundo, traela aos outros e 
mostrar o que acontecía. O papel da prensa, para min, era denunciar as inxustizas. 
Había unha parte xusticeira da parte dos grandes reporteiros. Mais en Portugal 
atopei un sistema de prensa que me axudou a percibir tamén outros mecanismos, 
por exemplo, esaxerar o acontecemento para o tornar sensacionalista. Había unha 
histeria internacional en relación a Portugal.»
dominique issermann

Extractos das entrevistas recollidas no filme. Tradución ao galego: Cineclube pontevedra.

